ՏԵՂԵԿԱՆՔ-ԱՄՓՈՓԱԹԵՐԹ
«ՌՈՒՍԱՍՏԱՆԻ ԴԱՇՆՈՒԹՅՈՒՆՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԴԵՍՊԱՆՈՒԹՅԱՆԸ ԿԻՑ ՄԱՔՍԱՅԻՆ ԿՑՈՐԴՆԵՐԻ ԿԱՐԳԱՎԻՃԱԿԸ ԵՎ ԳՈՐԾՈՒՆԵՈՒԹՅԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՍԵՊՏԵՄԲԵՐԻ 22-Ի N 1587-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՈՒՄՆԵՐԻ ՆԱԽԱԳԾԵՐԻ ԿԱՊԱԿՑՈՒԹՅԱՄԲ ՍՏԱՑՎԱԾ ԿԱՐԾԻՔՆԵՐԻ ՎԵՐԱԲԵՐՅԱԼ
	Առաջարկության հեղինակը 
	Առաջարկության բովանդակությունը
	Եզրակացություն

	ՀՀ ֆինանսների նախարարություն
	«Ռուսաստանի Դաշնությունում Հայաստանի Հանրապետության դեսպանությանը կից մաքսային կցորդների կարգավիճակը և գործունեության կարգը սահմանելու մասին» ՀՀ կառավարության որոշման նախագծի (այսուհետ՝ Նախագիծ) և «Հայաստանի Հանրապետության կառավարության 2005 թվականի սեպտեմբերի 22-ի N 1587-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ․ 

Նախագծով նախատեսվում է Ռուսաս​տանի Դաշնությունում Հայաստանի Հանրապետության դեսպանությանը կից ստեղծել ՀՀ մաքսային երկու կցորդների հաստիքներ: Նախագծի համաձայն՝ կցորդները պետք է ներկայացնեն ՀՀ մաքսային ոլորտին առնչվող շահերը ՌԴ-ում, իրականացնեն ամենօրյա աշխա​տանք​ների կազմակերպում դաշ​նային մաքսային ծառայության համապատասխան ստ​ո​րաբաժանումների հետ: Ներկայացված առաջարկությունը հասկանալի կլիներ, եթե ՀՀ-ն չհանդիսանար ԵԱՏՄ անդամ և ԵԱՏՄ շրջա​նակներում չգործեր միասնական մաքսային օրենսդրություն: Այս պայմաններում հասկանալի չէ ՌԴ-ում ՀՀ մաքսային ոլորտին առնչվող շահերը ներկայացնելու, ՌԴ մաքսային ծառայության համապատասխան ստորաբաժանումների հետ աշխատանքներ կատարելու անհրաժեշտությունը՝ հաշվի առնելով այն հանգամանքը, որ ԵԱՏՄ մաքսային օրենս​գրքի դրույթների համաձայն՝ մաքսային մարմիններն իրենց վերա​պահ​ված խնդիր​ների իրականացման և գործառույթների կատարման նպատակներով փոխ​գործակցում են միմյանց, ինչպես նաև անդամ պետությունների պետական մարմին​ների, այլ մար​մին​ների ու կազմա​կերպությունների և Եվրասիական տնտեսական հանձնա​ժողովի հետ: Վերոնշյալ փոխ​գործակցությունն իրականացվում է ԵԱՏՄ մաքսային օրենս​գրքի 368-րդ հոդվածի 2-րդ մասով սահմանված հիմնական ուղղություններով, մաս​նա​վորա​պես՝ ԵԱՏՄ ընդհանուր գործըն​​թացների շրջանակներում իրականացվող տեղեկատվության փոխա​​նակման, էլեկտրո​​նային եղանակով տեղեկատվության կանոնա​վոր փոխանակման, փաստա​​​թղթերի պատճեն​ներ և (կամ) տեղեկություններ տրա​մադրելու վերա​բերյալ հարցում​​​ների կատար​ման միջոցով, ինչպես նաև այլ հարթակների և տեղե​կատվու​թյան փոխա​​նակման այլ գործիքների միջոցով:  

Ինչ վերաբերում է Հյուսիս-Օսեթական մաքսա​տանը մաք​սա​յին կցորդի հաստիքի ստեղծ​​ման առաջարկությանը, ապա գտնում ենք, որ այն կարելի է քննարկել միայն Նախա​գծով հստակ և նպա​տա​կային գործառույթների սահմանման պարագայում, որոնք ուղղված կլինեն այդ մաքսակետում մաքսային գործառույթների իրականացման ընթացքում առա​ջա​ցող մաք​սային խնդիրների լուծմանը:

Միաժամանակ հայտնում ենք, որ վերոնշյալ նախագծերի ընդունումը կառաջացնի ՀՀ պետական բյուջեից շուրջ 100.0 միլիոն դրամի չափով լրացուցիչ ֆինանսական միջոցների անհրաժեշտություն։

	Ընդունվել է։
Նախագծով նախատեսվող երկու մաքսային կցորդների փոխարեն ներկայումս նախատեսվում է ստեղծել  մաքսային կցորդի մեկ հաստիք՝ Դաշնային մաքսային ծառայության Հյուսիս-Կովկասյան մաքսային վարչության Հյուսիս-Օսեթական մաքսատան Վերին Լարս միջազգային ավտոմոբիլային անցակետում (այսուհետ՝ Վերին Լարսի անցակետ)՝ նախագծով առավել հստակեցնելով վերջինիս նշանակման նպատակները՝ մաքսային կցորդի խնդիրները և գործառույթները սահմանող բաժիններում մասնավորեցնելով հատկապես Վերին Լարսի անցակետում մաքսային գործառնությունների իրականացման հետ կապված հարցերում Հայաստանի Հանրապետության և Ռուսաստանի Դաշնության մաքսային մարմինների միջև փոխշահավետ և ակտիվ համագործակցության ապահովման, առաջացող խնդիրների լուծմանն ուղղված օպերատիվ քայլերի ձեռնարկման, ինչպես նաև Ռուսաստանի դաշնային մաքսային ծառայությունում, այդ թվում՝ Վերին Լարսի անցակետում մաքսային գործընթացների մասին տեղեկություններն ըստ անհրաժեշտության, բայց ոչ ուշ, քան ամիսը մեկ անգամ ՀՀ պետական եկամուտների կոմիտեի ղեկավարին տրամադրելու
անհրաժեշտությունը։


	ՀՀ էկոնոմիկայի նախարարություն
	«Ռուսաստանի Դաշնությունում Հայաստանի Հանրապետության դեսպանությանը կից մաքսային կցորդների կարգավիճակը և գործունեության կարգը սահմանելու մասին» ՀՀ կառավարության որոշման նախագծի II. «Մաքսային կցորդների խնդիրները» բաժնի 4-րդ կետի 3-րդ և 4-րդ ենթակետերը առաջարկվում է տեղափոխել III. «Մաքսային կցորդների գործառույթները» բաժին։ 
Առաջարկվում է նաև IV. «Մաքսային կցորդները» բաժնի 6-րդ կետի 1-ին ենթակետում «Հայաստանի Հանրապետության կառավարություն» բառերը փոխարինել «Հայաստանի Հանրապետության վարչապետ» բառերով:
Հայաստանի Հանրապետության կառավարության 2005 թվականի սեպտեմբերի 22-ի N1587-Ն որոշման մեջ փոփոխություն կատարելու մասին ՀՀ կառավարության որոշման նախագծի վերաբերյալ առաջարկություններ և դիտողություններ չկան:
	Ընդունվել է մասամբ։  Նախագծի II. «Մաքսային կցորդների խնդիրները» բաժնի 4-րդ կետի 3-րդ ենթակետը խմբագրվել է՝ տեղափոխվելով 4-րդ ենթակետ, իսկ 4-րդ ենթակետը տեղափոխվել է III. «Մաքսային կցորդների գործառույթները» բաժին (5-րդ կետի 2-րդ ենթակետ)։
Չի ընդունվել՝ հիմք ընդունելով «Դիվանագիտական ծառայության մասին» ՀՀ օրենքի 10-րդ հոդվածի 8-րդ մասը։
Ընդունվել է ի գիտություն։



	ՀՀ արտաքին գործերի նախարարություն
	«Ռուսաստանի Դաշնությունում Հայաստանի Հանրապետության դեսպանությանը կից մաքսային կցորդի կարգավիճակը և գործունեության կարգը սահմանելու մասին» ՀՀ կառավարության որոշման նախագծի վերաբերյալ առաջարկվում է նախագծի հավելված 1-ի III. «Մաքսային կցորդների գործառույթները» բաժնում, ի թիվս նշված գործառույթների, ավելացնել նաև «Եվրասիական տնտեսական համայնքի շրջանակներում մաքսային միության անդամ պետությունների մաքսային ծառայությունների ներկայացուցչությունների գործունեությանն առնչվող հարցերով մաքսային գործերում համագործակցության և փոխօգնության մասին» համաձայնագրի 3-րդ հոդվածով սահմանված մաքսային ներկայացուցչի գործառույթները։
Հայաստանի Հանրապետության կառավարության 2005 թվականի սեպտեմբերի 22-ի N 1587-Ն որոշման մեջ փոփոխություն կատարելու մասին ՀՀ կառավարության որոշման նախագծի վերաբերյալ առարկություններ…չկան։
	Ընդունվել է:

Կատարվել են անհրաժեշտ փոփոխություններ և լրացումներ:
Ընդունվել է ի գիտություն։

	ՀՀ արդարադատության նախարարություն
	1. «Ռուսաստանի Դաշնությունում Հայաստանի Հանրապետության դեսպանությանը կից մաքսային կցորդի կարգավիճակը և գործունեության կարգը սահմանելու մասին» ՀՀ կառավարության որոշման նախագծի (այսուհետ` նախագիծ) 2-րդ կետով սահմանվող կարգի 2-րդ գլխում շարադրված են մաքսային կցորդի խնդիրները, իսկ 3-րդ գլխում` մաքսային կցորդի գործառույթները: Նախագծում մաքսային կցորդի որոշ խնդիրներ և գործառույթներ ամբողջությամբ նույնական են, մասնավորապես` կարգի                4-րդ կետի 2-րդ, 3-րդ և 4-րդ ենթակետերը և կարգի 5-րդ կետի 3-րդ, 5-րդ և 6-րդ ենթակետերը: Այս առումով հարկ է նշել, որ հենց նշված գործառույթների իրականացման միջոցով և արդյունքում մաքսային կցորդը պետք է հասնի իր առջև դրված խնդիրների լուծմանը, հետևաբար դրանք չեն կարող լինել ամբողջությամբ նույնական: Ուստի գտնում ենք, որ կարգի 2-րդ գլխի դրույթները վերանայման և խմբագրման կարիք ունեն:

2. Նախագծի կարգի 4-րդ և 5-րդ կետերում «Կցորդի խնդիրներն են» և «Կցորդի գործառույթներն են» բառերից առաջ անհրաժեշտ է լրացնել «մաքսային» բառը` նկատի ունենալով կարգի 1-ին կետի դրույթները: 

3.          3․    Նախագծի 3-րդ գլխի 5-րդ կետի 5-րդ ենթակետի համաձայն` մաքսային կցորդի գործառույթներից է` Հայաստանի Հանրապետության և Ռուսաստանի Դաշնության միջև մաքսային ոլորտին առնչվող ...., Վերին Լարսի անցակետում մաքսային և այլ տեսակի պետական հսկողության իրականացման վերլուծությունը..: Այս առումով պարզ չէ, թե ինչ «այլ տեսակի պետական հսկողության իրականացման վերլուծության» գործառույթի մասին է խոսքը այն պարագայում, երբ նախագծի կարգի 2-րդ կետի համաձայն` մաքսային կցորդը ներկայացնում է Հայաստանի Հանրապետության մաքսային ոլորտին առնչվող շահերը Ռուսաստանի Դաշնությունում: Այդ առումով անհրաժեշտ է համապատասխան պարզաբանում ներկայացնել` լրամշակելով նախագծի հիմնավորումը:

4. Նախագծի կարգի 11-րդ կետում «մարմինները» բառից առաջ անհրաժեշտ է լրացնել «համակարգի» բառը` նկատի ունենալով «Պետական կառավարման համակարգի մարմինների մասին» օրենքի դրույթները:

5. Նախագծի կարգի 13-րդ կետում անհրաժեշտ է նշել ՀՀ կառավարության 2005 թվականի սեպտեմբերի 22-ի N 1587-Ն որոշման կրճատ անվանումը` նկատի ունենալով «Նորմատիվ իրավական ակտերի մասին» օրենքի 17-րդ և 18-րդ հոդվածների դրույթները:
6․ «Հայաստանի Հանրապետության կառավարության 2005 թվականի սեպտեմբերի 22-ի N 1587-Ն որոշման մեջ փոփոխություն կատարելու մասին Հայաստանի Հանրապետության կառավարության որոշման նախագիծը համապատասխանում է Հայաստանի Հանրապետության օրենսդրությանը:

	Ընդունվել է։ 

Կատարվել են համապատասխան փոփոխություններ, մասնավորապես՝ խմբագրվել է կարգի 2-րդ գլխի 4-րդ կետի             2-րդ ենթակետը, 3-րդ ենթակետով նախատեսված դրույթը՝ ԵՏՄ օրենսդրության դիտանցման վերաբերյալ հանվել է՝ թողնվելով միայն որպես գործառույթ (3-րդ գլխում), 4-րդ ենթակետով նախատեսված դրույթը՝ մաքսային գործընթացների վերաբերյալ ՀՀ ՊԵԿ նախագահին տեղեկատվություն տրամադրելու վերաբերյալ տեղափոխվել է 4-րդ կետի 3-րդ ենթակետ։
Ընդունվել է։ 

Կատարվել են անհրաժեշտ լրացումներ։ 

Ընդունվել է։

Նախագծի 2-րդ գլխի 4-րդ կետի 2-րդ ենթակետից և 3-րդ գլխի 5-րդ կետի 5-րդ ենթակետից հանվել են այլ տեսակի պետական հսկողության իրականացման վերլուծության վերաբերյալ դրույթները։

Ընդունվել է։ 

Կատարվել է անհրաժեշտ լրացում։

Ընդունվել է։ 

Կատարվել է համապատասխան փոփոխություն։

Ընդունվել է ի գիտություն։


